
Shikulwifwe Yesu Kristu alilipile umutengo uwakumanina pe 
pusukilo lya mweo obe. “uwaipeele pa mulandu wa membu shesu,” 
(Abena Galatia 1:4a) Yesu, umwana wakwa Lesa, “uwantemenwe, 
no Kwipeela pamulandu wa ine.” (Abena Galatia 2:20b) Nomba 
nipakuti, “ku mulopa wakwe umwine, aingilemo fye limo umwashila, 
mu kutupokela ukulubuka kwa muyayaya.” (Abahebere 9:12b), 
Takwashalako mutengo uwakuti ifwe twingalipila! “Nacipwa:” 
(Yohane 19:30a)

Twaliba “abalungamikwa apafye ku luse lwakwe” (Abena Roma 
3:24a) Ipusukilo “talyafuma mu milimo, pa kuti umuntu 
tengatakisha.” (Abena Efese 2:9) Lesa, “uwatupuswishe no kutwita 
ubwite ubwashila, temwabele milimo yesu lelo umwabelo kupanga 
no luse lwakwe umwine, ukwapeelwe ifwe muli Kristu Yesu apo 
icalo tacilatendeka.” (2 Timote 1:9) 

Pamo nge fyo Baibo, Icebo cakwa Lesa, cilanda, “E ico tutila 
umuntu alungamikilwa kucitetekelo ukwabula ukubomba ukwa 
malango.” (Abena Roma 3:28) "Pantu ni ku luse mwapusukile 
ukupitila mukutetekela; Kabili tacafuma kuli imwe: ca bupe ca kwa 
Lesa:" (Abena Efese 2:8)

Bu membala bwa ku chilonganino tekuti bukupusushe.
Baibele itiila, “ifyo calembwa, aciti, Takuli uwalungama, nangu umo;” 
(Abena Roma 3:10) “Pantu bonse nababembuka, kabili bapelebela ku 
bukata bwa kwa Lesa.”  (Abena Roma 3:23) Ubwafya lubembu, kabili 
ukuba wa mu cilonganino tacinga fumyapo lubembu. Yesu Kristu 
umwine atile, “Ndekwebe cine cine, nati, ngo muntu tafyelwe libili, te 
kuti amone ubufumu bwa kwa Lesa.” (Yohane 3:3b)

Tacaba nga cela mushuke
Baibele itiila, “Kabili ifyo calingilwa abantu ukufwa limo, ne 
cakonkapo kupingulwa.” (Abahebere 9:27) Icine ta mwaishiba mu 
cishinka ubukulu bwa nshita mushele nayo iya mweo wenu. “Mwe 
bashaishiba cintu nangu cimo ica mailo. Pantu ni shani umweo 
wenu? Muli fye fubefube uumoneka akashita kanono, no 
kwanduluka apo pene.” (Yakabo 4:14)

Tekuti uipusushe we mwine
Baibele itiila, “pantu umuntu takalungamikwe ku kubombe fisosa 



amalango.” (Abena Galatia 2:16a) Nakabili itiila, “bonse twaba nge cintu 
icakowela, no bulungami bwesu nge laya lya citatilo,”  (Esaya 64:6a)

Ipusukilo “lya pafye” kuli bonse
Baibele itiila,  “Pantu, Umuntu onse uwalilila kwi shina lya kwa Shikulu 
akapusuka.” (Abena Roma 10:13) Baibele itiila, “Kristu Yesu aishile 
mu calo mu kupususha ababembu.” (1 Timote 1:15b) “pakuti na Kristu 
pamo aculiile imembu umuku umo, uwalungama aculile 
abashalungama, ukuti atupalamike kuli Lesa,” (1 Petro 3:18a)

Nga cakuti taupuswike
Baibele itiila, “ne cushi ca kulunguluka kwabo calenina ku mulu 
umuyayaya umuyayaya; kabili tabakwete ukutusha akasuba no 
bushiku.” (Ukusokolola 14:11a) “Pantu icilambu ca lubembu ni 
mfwa;” (Abena Roma 6:23a) Lelo iyi mfwa yacila pa kufwa fye ku 
mubili. Uku “kupya ukwa muyayaya”! Baibele itiila, “Lelo bakuuwe, 
na bashasumina, na ‘baselausha, na ‘bakepaya, na ‘ba bulalelale, 
ne ndoshi, na ‘bapepo tulubi, na ‘babufi bonse, ubwikalo bwabo 
bakabumona muli bemba uulepya ku mulilo ne libwe lya mingu; iyi 
ni mfwa ya cibili.” (Ukusokolola 21:8) 

Ifyo iwe winga pusuka
Baibele itwita ku “kulapila ukwa kuli Lesa” (Imilimo ya Batumwa 
20:21b) “Ukulapila” kupilibuka kwa mutima icilengeshapo ukuti 
ulapile ukufuma ku nshila shobe ukulosha kuli Lesa, ukupokelela 
ifishinka fya mu Baibele ifyo waba uwa mulandu ngo mubembu pa 
cinso cakwa Lesa. Kabili ukuti ta wakwata maka yakuipususha ku 
kupanikwa kwa mu mulilo, pamulandu wa lubembu lobe.

Kabili Baibele ilatwita mukuba aba “Citetekelo ukwa muli 
shikuluifwe Yesu Kristu” (Imilimo ya Batumwa 20:21b) Icitetekelo 
kubika “ubucetekelo bwesu bonse muli Yesu Kristu” nge nshila imo 
fye mpo iinga fuuta umulandu obe no kupususha umweo obe 
ukufuma ku kupanikwa kwa mu mulilo.

Baibele itiila, “Sumina pali Shikulu Yesu Kristu, elyo ukapusuka,” 
(Imilimo ya Batumwa 16:31a) Nga cakuti wapokelela Yesu Kristu mu 
mutima obe, “muku Mutetekela ukupususha umweo obe,” ukuba 
umwana wakwa Lesa no kwikala umuyayaya mu mulu. “Lelo abo bene 
abamusekelele,abatetekele ishina lyakwe, abapele amaka aya kuba 

Twapapata leteni nangu mu posite aka katabo ukuti twingeshiba ukuti panuma 
yakubelenga, nausalapo ukutetekela Yesu Kristu ngo mupusushi obe.

abana ba kwa Lesa:” (Yohane 1:12) Lesa alilaya ukukupususha nga 
cakuti wa tetekela Yesu Kristu ngo Mupusushi “Obe” “Pantu 
Ukapusuka nga walumbula ku kanwa kobe, auti, kristu e Shikulu, 
kabili watetekela mu mutima obe, auti, Lesa amubushishe ku 
bafwa,” (Abena Roma 10:9)

Tulemupapata pokeleleni “ubupe ubwa pa fye”
ubwa mweo wa muyayaya buntu Lesa alemupela.

Nga cakuti ulefwaya ukupusushiwa ulande na Lesa mwi pepo 
nomba line no kulanshanya nankwe amapange yobe ayakutaluka ku 
lubembu no kupokelela Yesu Kristu ngo mupusushi obe, no 
kumulomba ukuti akupusushe. Kuti wafwaya ukupepa ili pepo 
pesamba nge lya ku kutungulula. Wibukishe ukuti takuli ipepo winga 
pepa ilinga kupususha. Kulapila kwa mu mutima obe pamo ne 
citetekelo muli Yesu Kristu efinga ku pususha, te pepo iyoo. Mwe 
Lesa, mu mbelele uluse ne mubembu. Munjelele pa membu shandi, 
nokuti nomba nde tetekela Yesu Kristu ukumpususha. Nde mubula 
nomba ukuba Shikulu kabili Umupusushi wandi. Nde lomba umweo 
wa muyayaya uyo ashitile no Mulopa Wakwe Umwine. Nalomba ifi 
mwi shina lyakwa Yesu Kristu, Amen.


